
内容概要

本书为《神应经》与《扁鹊神应针灸玉龙经》的合刊本。
前者载百穴法歌、穴法罔、灸四花穴法及24部类病证的针灸治疗法；后者首为一百二十穴玉龙歌，
收85首歌诀，记述治疗80余种病证的取穴和针刺法，次为注解“标幽赋”天星十一穴歌诀、六十六穴
治证等。
书中内容切合临床实用，简明扼要，文字通俗，既可为“初学者之规矩”，又可为长期从事针灸的工
作者参考，实可谓一部不可多得的针灸经典医籍。

章节摘录

　　“但用八法、五门，分主客而针无不效。
”　　用针八法者，迎随一也，转针二也，指法三也，针头四也，虚实五也，阴阳六也，提按七也，
呼吸八也。
补虚泻实，损益在此八法。
　　五门者，井、荥、输、经、合也。
春刺井，夏刺荥，秋刺经、冬刺合，四季月刺输穴。
五门一月一同一日，亦有五门同年辰例。
客者，客邪也；主者，主气也。
知之者，刺之无有不效。
　　“八脉始终连八会，本是纪纲；十二经络十二原，是为枢要。
”　　甲光明走乙肝，乙蠡沟走甲胆，丙腕骨走丁心，丁通里走丙小肠，戊丰隆走巳脾，巳公孙走戊
胃，庚偏历走辛肺，辛列缺走庚大肠，壬飞扬走癸肾，癸大钟走壬膀胱，三焦与包络相为表里，此为
十二原穴。
八脉者，奇经也。
有督脉、任脉、冲脉、带脉、阴维、阳维、阴跷、阳跷，是为八脉也。
八会者，腑会中脘，脏会章门，筋会阳陵泉，髓会阳辅，血会隔俞，骨会大杼，脉会太渊，气会膻中
，此八穴阴通八脉，相辅而用。
一日刺六十六穴之法，方见幽微；一时取十二经之原，始知要妙。
　　一日刺六十六穴之法，用甲、丙、戊、庚、壬五穴，每时相配乙、丁、己、辛、癸。
一时十穴，五六三十，两手两足相对，共计六十穴。
一时平取十二经之原.亦可遍经而已矣。
　　“原夫补泻之法，非呼吸而在手指；速效之功，要交正而识本经。
”　　《经》云：宁失其穴，勿失其经；宁失其时，勿失其气。
古人云：有八法：弹、捻、循、扪、摄、按、爪、切，用此如神，故不再执呼吸也。
　　“交经缪刺，左有病而右畔取；泻络远针，头有病而脚上针。
”　　手足大病，左因右侵凌，右因左攻击。
黄帝云：是动则病经气，更取所生者，病血络更然，故上下、前后、左右、腹背。
交经平刺也。
　　“巨刺与缪刺各异，微针与妙刺相通。
”　　巨、微、妙，毫针之刺；缪，交平而刺；巨，随气色而针之，故不同也。
　　“观部分而知经络之虚实；视浮沉而辨脏腑之寒温。
”　　此言三部九候，刺虚实、寒热、表里也，而后刺法行焉。
　　“且夫先令针耀，而虑针损；次藏口内，而欲针温。
”　　古人云：口温针暖，毋令针冷，与皮肉相合，故不损折也。
　　“目无外视，手如握虎，心无内慕，如待贵人。
左手重而多按，欲令气散；右手轻而徐入，不痛之因。
”　　手法之原，先要左手在穴①重按有准，右手轻捻至分寸，自不痛也。
　　“空心恐怯，直立侧而多晕；背目沉掐，坐卧平而没昏。
”　　此明用针规矩法式也。
　　“推于十于、十变，知孔穴之开合；论其五行、五脏，察日时之旺衰。
伏如横弩，应若发机。
阴交、阳别而定血晕，阴跷、阳维而下胎衣。
”　　三阴之交与三阳别走阴跷、阳维，皆治产难、下胎、血晕，此之谓也。
　　⋯⋯

